
Femen Pòt la 
Pou Ou Anpeche 
Dife Pwopaje
Lalwa egzije pou pòt apatman yo ak pòt koulwa yo kapab glise pou yo fèmen pou kont yo 
apre yo fin louvri yo (fèmen otomatikman pou kont yo) pou ke lè gen yon dife pèsonn pa 
bezwen al nan fèmen pòt pou bloke dife a ak lafimen an pou anpeche yo pwopaje. 

Pòt ki rete louvri yo pèmèt dife ak lafimen gaye nan koulwa yo ak lòt apatman yo! 
Anyen pa dwe janm bloke pòt ki fèmen otomatikman pou kont yo pou anpeche yo fin fèmen nèt.

Pwopriyetè yo ak lokatè yo ka anpeche yon dife pwopaje lè yo asire yo pòt apatman yo 
ak pòt koulwa piblik yo fonksyone kòrèkteman. Pwopriyetè yo dwe toujou verifye pòt ki 
fèmen otomatikman pou kont yo detanzantan epi yo dwe fè reparasyon rapid nan mekanis 
ki pèmèt pòt yo fèmen an oswa yo dwe repare pòt ki gen defo yo ak ankadreman pòt yo. 

Lokatè yo pa dwe bouche pòt ki fèmen pou kont yo nan kenbe yo louvri ak yon objè, nan tepe 
takèt la, nan itilize bout bwa oswa fè pou kore pòt oswa nan anpeche takèt la mache.

Kijan pou Asire W Pòt ki Fèmen Otomatikman Pou Kont yo ap 
Fonksyone Kòrèkteman
Teste li! Sòf si yon pòt ta parèt domaje, ou p ap konnen si li fonksyone kòrèkteman 
jiskaske ou teste li.

.	1 Èske pòt la glise nèt epi l fèmen nèt apre yo fin louvri l nèt?

.	2 Si gen takèt, èske l fonksyone?

.	3 Verifye si nenpòt pwoblèm oswa obstak ki kache ki anpeche pòt ki fèmen otomatikman yo 
fonksyone kòrèkteman:  
- Pòt la bezwen refèt - gen yon gwo espas anba pòt apatman an 
- Mekanis ki pèmèt li fèmen an pa mache 
- Aparèy oswa atik ki kenbe oswa ki kapab kenbe pòt la louvri

.	4 Èske gen nenpòt domaj nan mekanis ki pèmèt pòt la fèmen otomatikman an?

.	5 Èske gon yo entak oswa yo lach oubyen pa gen gon ditou? 

Lè w ap teste yon pòt ki gen lòk otomatik anlè tèt li, louvri pòt la otan li posib pou tcheke si 
pa gen nenpòt bagay ki ka bloke mekanis la.

Gen plis enfòmasyon sou lòt bò a.



Pou w jwenn plis enfòmasyon sou sekirite kont dife epi pòt ki fèmen 
otomatikman pou kont yo, tanpri vizite sit nyc.gov/hpd

Responsabilite w kòm Pwopriyetè 
Kòm se pwopriyetè ou ye, se responsabilite w pou asire sekirite lokatè ou yo. Asire w ou 
konnen règleman sekirite kont dife sa yo:

Pòt ki Fèmen Otomatikman Pou Kont yo
Tout edifis rezidansyèl ki gen twa (3) apatman oswa plis yo dwe gen pòt 
ki fèmen pou kont yo otomatikman. Asire w lokatè ou yo konnen pou yo 
tcheke detanzantan si pòt apatman yo fèmen otomatikman pou kont yo 
epi yo pa gen okenn obstak ki bloke yo epi yo dwe konnen ki moun pou yo 
kontakte pou reparasyon ki nesesè yo. Reparasyon yo dwe fèt byen vit.

Detektè Lafimen ak Monoksid kabòn 
Pwopriyetè yo dwe bay epi enstale detektè lafimen ak monoksid kabòn 
nan apatman yo.

Plan Evakyasyon pou Dife 
Asire w ou afiche yon plan evakyasyon sizoka ta gen dife anndan chak 
pòt apatman, nan espas komen yo, epi w dwe distribye yo nan chak 
apatman, bay nouvo lokatè yo ak pandan Semèn Prevansyon pou Dife ki 
fèt nan mwa Oktòb.

Sòti Sekou ki Degaje 
Sòti yo dwe lib san okenn obstak sou eskalye sekou yo, nan koulwa 
yo ak nan tout pòt antre bilding nan, tankou pòt ki bay sou tèt kay 
la. Se sèlman pòtay sekirite ki louvri san kle yo ke lalwa apwouve yo 
pwoprietè a gen dwa enstale sou fenèt eskalye sekou yo oswa nan sòti ki 
nan nivo segondè yo.

Kouvèti pou Bouton Fou 
Bay lokatè yo kouvèti pou bouton fou pou fou ak gaz lè gen yon timoun 
ki poko gen sis lane k ap viv nan apatman an. Bay kouvèti pou bouton 
fou yo pou nenpòt fanmi ki ta mande yo.


